Nafarroako Parlamentuko Mahaiak, 2015eko martxoaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Pedro Rascón Macías jaunak aurkezturiko mozioa, zeinaren bidez Nafarroako Gobernua premiatzen baita erretira dezan honako Foru Dekretu hau aldatzen duen Foru Dekretuaren proiektua: martxoaren 26ko 28/2007 Foru Dekretua, zeinaren bidez arautu baitzen Nafarroako Foru Komunitatean haur hezkuntzako lehen zikloa eta ezarri baitziren hori irakasten duten ikastetxeek bete beharreko baldintzak eta ziklo horren hezkuntza edukiak.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2015eko martxoaren 2an

Lehendakaria: Alberto Catalán Higueras

MOZIOAREN TESTUA

"Socialistas de Navarra" parlamentu-taldeari atxikitako foru parlamentari Pedro Rascón Macías jaunak, Legebiltzarreko Erregelamenduan ezarritakoaren babesean, honako mozioa aurkeztu du, Osoko Bilkuran eztabaida dadin. Horren bidez, Nafarroako Gobernua premiatzen da erretira dezan Foru Dekretuaren proiektua, zeinaren bidez aldatzen baita martxoaren 26ko 28/2007 Foru Dekretua, zeinaren bidez arautu baitzen Nafarroako Foru Komunitatean haur hezkuntzako lehen zikloa eta ezarri baitziren hori irakasten duten ikastetxeek bete beharreko baldintzak eta ziklo horren hezkuntza edukiak.

Uztailaren 25eko 72/2012 Foru Dekretuak martxoaren 26ko 28/2007 Foru Dekretuan ezarritako baldintzak aldatu zituen. 28/2007 Foru Dekretuaren bidez, Nafarroako Foru Komunitatean haur hezkuntzako lehen zikloa arautu eta hori ematen duten ikastetxeek bete beharreko baldintzak eta ziklo horren hezkuntza edukiak ezarri ziren, modu iragankorrean ezarri ere, aurtengo ikasturtea amaitu bitarte. Horren justifikazioa krisi ekonomikoak eragindako aurrekontu-egoera ahula izan zen.

Une hauetan, Nafarroako Gobernuak aginduzkoak diren izapideak hasi ditu foru dekretu berri bat egiteko, aldaketa horiek luzatzeko asmoarekin, baita 2015-2016 ikasturterako ere.

Nafarroako Gobernuak berak adierazi duenez, aurrekontu-zailtasunen egoera jada moteltzen hasia da, eta, beraz, neurri horien arrazoi nagusiak jada ez du funtsik.

Horrenbestez, kontua litzateke martxoaren 26ko 28/2007 Foru Dekretuko araupetzera itzultzea; izan ere, haren planteamenduek arrazoizkoenak dirudite, hezkuntzaren ikuspuntutik.

Horregatik guztiagatik, "Socialistas de Navarra" parlamentu-taldeak honako erabaki proposamen hau aurkezten du:

Nafarroako Parlamentuak Nafarroako Gobernua premiatzen du erretira dezan honako Foru Dekretu hau aldatzen duen Foru Dekretuaren proiektua: martxoaren 26ko 28/2007 Foru Dekretua, zeinaren bidez arautu baitzen Nafarroako Foru Komunitatean haur hezkuntzako lehen zikloa eta ezarri baitziren hori irakasten duten ikastetxeek bete beharreko baldintzak eta ziklo horren hezkuntza edukiak. Halaber premiatzen du indarrean utz ditzan aipatutako 28/2007 Foru Dekretua eta bertako betekizun eta baldintzak.

Iruñean, 2015eko otsailaren 25ean

Foru parlamentaria: Pedro Rascón Macías

